КОМИ РЕСПУБЛИКАЛӦН
 ОЛАНПАС

Органъяс да чина йöз йылысь, кодъясöс уполномочитöма лöсьöдны сёрнигижöдъяс, видлавны административнöй инöд торкалöм йылысь делöяс, мый артыштöма Административнöй инöд торкалöмъяс йылысь Россия Федерацияса кодекслöн 15.14 статьяса 1 юкöнöн, 15.15 да 15.16 статьяясöн, мый вöчöма Коми Республикаса республиканскöй сьöмкуд да Коми Республикаын муниципальнöй юкöнъясса сьöмкудъяс серти


 Примитӧма Коми Республикаса
 Каналан Сӧветӧн                                      2012 вося косму тӧлысь 26 лунö


Тайö Оланпасыс Россия Федерацияса Оланподув, Россия Федерацияса сьöмкуд кодекс, Административнöй инöд торкалöм йылысь Россия Федерацияса кодекс серти урчитö органъясöс да чина йöзöс, кодъясöс уполномочитöма лöсьöдны сёрнигижöдъяс, видлавны административнöй инöд торкалöм йылысь делöяс, мый артыштöма Административнöй инöд торкалöмъяс йылысь Россия Федерацияса кодекслöн 15.14 статьяса 1 юкöнöн, 15.15 да 15.16 статьяясöн, мый вöчöма Коми Республикаса республиканскöй сьöмкуд да Коми Республикаын муниципальнöй юкöнъясса сьöмкудъяс серти.

1 статья. Органъяс да чина йöз, кодъясöс уполномочитöма видлавны административнöй инöд торкалöм йылысь делöяс

1. Административнöй инöд торкалöм йылысь делöяссö, мый артыштöма Административнöй инöд торкалöмъяс йылысь Россия Федерацияса кодекслöн 15.14 статьяса 1 юкöнöн, 15.15 да 15.16 статьяясöн, мый вöчöма Коми Республикаса республиканскöй сьöмкуд да Коми Республикаын муниципальнöй юкöнъясса сьöмкудъяс серти, видлалö Коми Республикалöн сьöм овмöсса министерство.
2. Тайö статьяса 1 юкöнын индöм административнöй инöд торкалöмъяс йылысь делöяссö Коми Республикалöн сьöм овмöсса министерство нимсянь вермö Коми Республикалöн сьöм овмöсса министр, Коми Республикалöн сьöм овмöсса министрöс медводдза вежысь да Коми Республикалöн сьöм овмöсса министерстволöн сьöм да сьöмкуд дöзьöрöн веськöдланінса юрнуöдысь.

2 статья. Органъяс да чина йöз, кодъясöс уполномочитöма лöсьöдны административнöй инöд торкалöм йылысь сёрнигижöдъяс

Коми Республикаса республиканскöй сьöмкуд серти вöчöм Административнöй инöд торкалöмъяс йылысь Россия Федерацияса кодекслöн 15.14 статьяса 1 юкöнöн, 15.15 да 15.16 статьяясöн артыштöм административнöй инöд торкалöм йылысь сёрнигижöдъяссö лöсьöдöны Коми Республикалöн сьöм овмöсса министерстволöн чина йöз.

3 статья. Бӧртас 
Тайӧ Оланпасыс вынсялӧ сійöс официальнöя йöзöдӧмсянь дас лун кольöм бöрын.

Коми Республикаса Юралысь                                                         В.М. Гайзер

Сыктывкар
2012 вося ода-кора тӧлысь 5 лун
35-РЗ №

Исп. Кузнецова Н.А.,  2 197 пас
 
